
ABSTRAK 

Kajian ini bertujuan untuk melihat sejauhmanakah pelaksanaan tanggungjawab bapa 
berpoligami dalam menjaga kebajikan anak-anak mereka di Daerah Hilir Perak. Empat 
aspek kebajikan yang dikaji  iaitu;  pendidikan formal,  Pendidikan agama, nafkah dan  
kasih sayang serta perhatian terhadap anak-anak. Kajian ini melibatkan anak-anak dalam 
keluarga  berpoligami di sekolah rendah Daerah Hilir Perak. Kajian ini menggunakan 
kaedah tinjauan semasa iaitu kuantitatif dan kualitatif dan sampelnya terdiri daripada 80 
murid di Daerah Hilir Perak. Temubual dijalankan ke atas suami yang berpoligami, isteri 
dan juga Timbalan Pegawai Tadbir Agama Daerah Hilir Perak. Data soal selidik telah 
dianalisis dengan menggunakan statistik diskriptif seperti peratus dan frekuensi. Analisis 
Ujian t (t-test) juga digunakan untuk melihat perbezaan pelaksanaan setiap 
tanggungjawab bapa berkenaan dengan kebajikan anak-anak. Dapatan kajian deskriptif 
menunjukkan keseluruhan peratusan dan skor min pada tahap sederhana, iaitu; aspek 
pendidikan formal 65.68% (min=3.27), pendidikan agama 68.54% (min=3.41), 
tanggungjawab memberi nafkah menunjukkan 71.28% (min 3.57), kasih sayang dan 
perhatian 59.32% (min=2.94) dan). Manakala Ujian t (t-test) pula menunjukkan tidak 
terdapat perbezaan yang signifikan terhadap pendidikan formal, agama, tanggungjawab 
nafkah dan tanggungjawab kasih sayang serta perhatian terhadap anak-anak dalam 
keluarga yang berpoligami. Hasil temubual responden kalangan isteri yang dipoligami 
bersetuju bahawa suami telah melaksanakan tanggungjawab memberikan pendidikan 
formal, didikan agama, nafkah dan kasih sayang terhadap anak-anak. Kalangan suami 
yang berpoligami juga menyatakan bahawa segala keperluan anak-anak dari aspek 
pendidikan formal, agama, nafkah dan kasih sayang telah disempurnakan mengikut 
keperluan dan kemampuan. Dapatan temubual bersama Timbalan Pegawai Tadbir Agama 
pula menyatakan bahawa sebilangan kecil sahaja kalangan bapa yang berpoligami di 
Daerah Hilir Perak melaksanakan tanggungjawab kebajikan terhadap anak-anak. 
Implikasi dapatan kajian ini terhadap Pejabat Agama Islam, Pejabat Agama Islam Daerah, 
Jabatan Pendidikan Negeri, Pejabat Pendidikan Daerah, sekolah, masyarakat dan institusi 
kekeluargaan turut dibincangkan.  



v

EFFECT ON  POLYGAMY AND CHILDREN’S WELFARE 
IN THE  DISTRICT OF HILIR PERAK 

ABSTRACT 

This study aims to look at how the implementation of a polygamous father's 
responsibility in protecting the welfare of children in Hilir Perak District. Four aspects of 
the welfare will be discussed  formal education, religious education, maintenance care 
and concern for children. This study involves children in polygamous families in Hilir 
Perak district schools. This study uses the current methods of quantitative and qualitative, 
and the sample consisted of 80 students in Hilir Perak district, while the interviews 
conducted involves polygamous husbands and their spouses, as well as the Deputy 
Administrative Officer Religious Hilir Perak District. Data were analyzed to determine 
the frequency and descriptive. Whereas the t test (t-test) is also used to compare the 
implementation of father’s duties as stated above concerning the welfare to the children. 
Descriptive findings shows that the overall percentage and mean scores are at the 
moderate level, i.e., aspects of formal education 65.68% (mean = 3.27), religious 
education 68.54 (mean = 3.41), the responsibility of support shows 71.28% (mean 3.57), 
and love and attention 59.32% (mean = 2.94) and). T test (t-test) shows no significant 
difference in formal education, religious education, and responsibility providing 
maintenance as welfae responsibility in the aspect of providing cares to the children. 
From the outcomes of interview conducted involving the wives from those polygamous 
family, they agreed that their husbands do accomplish their responsibilities in giving 
formal education, religious education, maintenance, care and concern for their children. 
The polygamous husbands share the same point of view too but not the Deputy 
Administrative Religious Officer of Hilir Perak. According to him, only a few of  
polygamous fathers completing their responsibilities towards their children well. The 
implication of these findings to the Office of Religious Affairs, Office of the District of 
Islam, the State Education Department, District Education Offices, schools, community 
and family institutions are  discussed. 

BAB 1 

PENDAHULUAN 

1.1       PENGENALAN 

Perkahwinan merupakan satu tanggungjawab, bukan sahaja dari segi agama malahan 

merupakan tanggungjawab sosial. Menjaga kebajikan keluarga dan melindungi mereka 

daripada perkara-perkara buruk adalah antara tanggungjawab yang perlu dipenuhi oleh 

seorang yang bergelar bapa.  

Poligami pada dasar hukum adalah harus. Allah S.W.T mensyariatkan 

perkahwinan poligami bagi melahirkan hubungan baik di antara lelaki dan wanita serta 

menghindarkan dari berlakunya maksiat. Perkahwinan poligami melalui kebijaksanaan 

yang tinggi dan mulia merupakan laluan bersih melahirkan keturunan dan memakmurkan 

bumi. Perkahwinan merupakan kaedah terbaik bagi menzahirkan ketenangan jiwa dan 

ketenteraman hati serta menjaga kesucian diri dari perbuatan keji. Kehidupan 

berpasangan lumrah kehidupan manusia. Bagi memenuhi keperluan ini, umat Islam 

terikat dengan peraturan perkahwinan yang berteraskan syariat. Melalui perkahwinan 

akan melahirkan kebahagiaan dan kasih sayang serta tanggungjawab. Justeru menjadi 

motivasi dan penggerak ke arah kesempurnaan hidup dunia dan akhirat. Manakala 

perkahwinan yang retak menunjukkan kelemahan peribadi, akan membawa kesan negatif 

kepada diri, keluarga bahkan masyarakat (Ahmad Ali 1984). Ini dinyatakan oleh Allah 

S.W.T. di dalam Al-Quran, surah Yasin ayat 36; 

z≈ysö6ß™ “Ï%©! $# t, n=y{ yl≡uρø— F{ $# $ yγ̄=à2 $ £ϑÏΒ àMÎ7 /Ψè? ÞÚö‘F{ $# ôÏΒuρ óΟÎγÅ¡àÿΡr& $ £ϑÏΒuρ Ÿω tβθßϑ n=ôètƒ

        (Al-Quran, Yasin  36: 36)

    Maksudnya; 

Maha suci Allah yang menjadikan kejadian semua berpasangan dari 

sesuatu yang tumbuh di bumi, dari mereka (manusia) dan dari 

sesuatu yang mereka tiada mengetahui. 

Sifat-sifat tersendiri yang terdapat pada lelaki dan wanita membuktikan bahawa 

lelaki dijadikan sebagai pelindung wanita. Sempurna kehidupan manusia dengan adanya 

pasangan, dan janggal kehidupan jika penghuninya hanya lelaki atau perempuan sahaja. 

Kejadian berpasangan lelaki dan perempuan menyempurnakan kehidupan. Kejadian 

berpasangan satu saluran untuk meneruskan keturunan manusia ( H.Salim Bairaisy, 

1988). Ini dinyatakan di dalam Al-Quran, surah An-Nisa’; 

$ pκš‰ r'̄≈ tƒ â¨$̈Ζ9 $# (#θà)®? $# ãΝä3 −/u‘ “Ï%©!$# / ä3s) n=s{ ÏiΒ <§øÿ ¯Ρ ;οy‰Ïn≡uρ t, n=yzuρ $ pκ÷] ÏΒ $ yγ y_÷ρ y— £] t/uρ $ uΚåκ÷] ÏΒ Zω%ỳ Í‘
# Z��ÏW x.   [!$ |¡ÎΣuρ 4 (#θà)̈? $# uρ ©! $# “Ï%©!$# tβθä9 u!$ |¡s? Ïµ Î/ tΠ% tnö‘F{$# uρ 4 ¨β Î) ©!$# tβ%x. öΝ ä3ø‹ n=tæ $Y6ŠÏ%u‘

(Al-Quran, al-Nisa’ 4:1) 

Maksudnya; 

“ Wahai manusia bertakwalah kepada Tuhan kamu yang menjadikan    

kamu semua dari jiwa yang satu dan dijadikan daripadanya pasangan dan 

berkembang daripada keduanya ramai di kalangan lelaki dan 

perempuan”. 

Keterangan di atas menunjukkan Allah S.W.T. menjadikan  lelaki dan wanita 

lengkap melengkapi bagi kehidupan manusia. Bagi mengekalkan keturunan manusia di 

dalam jangka waktu yang panjang sehingga Allah S.W.T. menentukan berakhirnya 

sejarah manusia di bumi. Semuanya rahmat Allah S.W.T. kepada manusia yang 

diamanahkan untuk mengendalikan urusan di bumi sebagai khalifah.  

1.2 LATAR BELAKANG KAJIAN 

Keluarga merupakan unit asas di dalam sesebuah negara. Jika negara diibaratkan seperti 

sebuah rumah, maka rumahtangga asas binaan rumah tersebut. Dalam membangun 

sebuah negara yang maju dan progresif, asas binaan yang perlu diperkukuhkan terlebih 

dahulu. Jika asas kukuh, akan teguhlah negara yang  dibangunkan. Jika sebaliknya, 

negara tersebut tidak bertahan lama dan hanya menantikan saat keruntuhan. Menurut 

Mustafa al-Khin (1987), keluarga bermaksud komposisi yang terdiri daripada bapa, ibu, 

nenek, anak dan cucu. Oleh itu, institusi kekeluargaan ialah manifestasi hukum, prinsip 

dan kaedah yang menguasai dan mendasari pembinaan atau pembentukan keluarga.  

Tanggungjawab menjaga kebajikan anak-anak merupakan perkara wajib. Anak-

anak yang dibesarkan dengan tanggungjawab, akan menjalani kehidupan dengan 

sempurna walaupun dibesarkan dalam keluarga yang diketuai bapa yang mengamalkan 

poligami. Sekiranya ini dapat dilaksanakan, ia menunjukkan kejayaan bapa 

melaksanakan tanggungjawab tersebut dan menolak pandangan negatif masyarakat 

setempat terhadap amalan poligami. Berpoligami merupakan amalan mudah bagi 

melaksanakannya. Namun, persoalannya ialah adakah amanah yang 

dipertanggungjawabkan ini dapat dilaksanakan dengan sempurna menurut tuntutan 

Islam? Melaksanakan tanggungjawab ke atas anak-anak merupakan proses pembangunan 

insan yang harus dilaksanakan sepanjang hayat. Hasil dari pemberian kasih sayang yang 

sempurna dapat membentuk keperibadian anak-anak yang mulia dan seterusnya mampu 

membentuk dan melahirkan pembangunan modal insan yang sempurna. 

  Bapa bertanggungjawab terhadap pelaksanaan tanggungjawab pendidikan agama 

ke atas anak-anak. Pendidikan agama yang halus dan teliti dapat membentuk sahsiah 

anak-anak dengan sempurna. Tanggungjawab dan peranan bapa dalam tumbesaran dan 

pembentukan anak-anak sangat penting dan mempunyai pengaruh yang sangat besar. 

Dalam proses mendidik dan membesarkan anak-anak pelbagai ragam perlu dilalui oleh 

ibu bapa. Lazimnya, perlakuan anak-anak akan menggugat kesabaran ibu bapa. Emosi 

negatif anak perlu ditangani dengan belaian ilmu dan usaha berterusan untuk menjauhkan 

mereka daripada terbawa-bawa tingkahlaku yang tidak baik sehingga mempengaruhi 

sikap. Ibn Khaldun menegaskan bahawa, pendidikan merupakan proses untuk mengubah 

tabiat seseorang (Al-Tusi 1964). Pandangan tersebut dihuraikan oleh ahli falsafah barat 

sebagai satu proses membentuk kecenderungan asasi yang berupa pemikiran dan 

perasaan terhadap  alam dan sesama manusia (Ahmad Ibrahim 1977). 

Isu poligami serta kaitannya dengan pelaksanaan tanggungjawab bapa terhadap 

kebajikan anak-anak adalah suatu perkara yang menarik untuk dikaji berdasarkan 

beberapa faktor, antaranya ialah; sejauh mana bapa melaksanakan tanggungjawab 

terhadap kebajikan anak-anak, adakah bapa yang mengamalkan poligami melaksanakan 

tanggungjawab terhadap kebajikan anak-anak dalam aspek pendidikan formal, 

pendidikan agama, tanggungan nafkah, pemberian kasih sayang serta perhatian atau 

sebalik dengan mengabaikan anak-anak sehingga terbiar dan dinafikan hak kebajikannya 

sehingga merosakkan diri, keluarga dan masyarakat? Sejauhmanakah benarnya penyataan 

ini memerlukan kepada satu penelitian yang mendalam. Hal ini telah mendorong pengkaji 

melakukan satu kajian yang mendalam terhadap permasalahan ini.  

1.3           PERNYATAAN MASALAH 

Amalan berpoligami merupakan sunnah menurut syariat Islam. Hasil dari berpoligami 

akan memberi kesan yang baik dan buruk terhadap pelaksanaan tanggungjawab  

kebajikan terhadap anak-anak dalam aspek pendidikan formal, pendidikan agama,  

tanggungan nafkah dan kasih sayang serta perhatian. Ini bergantung kepada cara 

pelaksanaan tanggungjawab tersebut disempurnakan oleh bapa. Masyarakat menggangap 

pelaksanaan tanggungjawab kebajikan tersebut mudah dilaksanakan. Akan tetapi, 

sejauhmanakah amanah tanggungjawab kebajikan tersebut dapat dilaksanakan menurut 

tuntutan Islam? 

Hari ini, amalan poligami yang dilaksanakan di kalangan bapa tidak bersandarkan 

ilmu sehingga  membawa beberapa kesan negatif ke atas keluarga khususnya anak-anak. 

Kejahilan bapa dalam ilmu keibubapaan akan menyebabkan anak-anak terabai daripada 

menerima pelaksanaan tanggungjawab kebajikan. Justeru, suami yang mengamalkan 

poligami gagal memenuhi kebajikan anak-anak dari aspek yang dibincangkan. Bagi 

mereka, fenomena berpoligami dalam kalangan bapa (suami) hanya menuruti kehendak 

nafsu. Untuk membina sebuah keluarga bahagia, anak-anak seharusnya menerima segala 

keperluan sejak dilahirkan hingga meningkat dewasa. Seorang bapa harus adil dalam 

memenuhi segala keperluan anak-anak (Yusri Sahat 2003). 

 Kenyataan ini dikuatkan lagi dengan berlakunya kes-kes yang dirujuk dan 

dibincangkan di Mahkamah Syariah membabitkan lelaki yang mengamalkan poligami 

tidak menjalankan tanggungjawab dengan baik dan mengabaikan isteri dan anak-anak. 

Berikut adalah kes-kes yang dirujuk di Mahkamah Syariah Teluk Intan.  

1.3.1. ZA (isteri) lwn KD  (suami), (No.Kes: 08003-011-156/024 di Mahkamah Syariah 

Teluk Intan, Hilir Perak dakwaan isteri ke atas suami mengabaikan nafkah anak-

anak selepas suami berpoligami. Perkahwinan pertama suami (bapa) 

melaksanakan tanggungjawab nafkah ke atas anak-anak dengan sempurna, 

apabila berpoligami tanggungjawab nafkah ke atas anak-anak mula diabaikan.  

1.3.2 ZI C (isteri) lwn ZB (suami), (No. Kes: 08003-011-239/04) di Mahkamah Rendah 

Syariah Teluk Intan, dakwaan isteri terhadap suami tidak memberi nafkah kepada 

isteri dan anak-anak. Dakwaan isteri (ibu) ke atas suami (bapa) tidak 

melaksanakan tanggungjawab nafkah terhadap anak-anak setelah mengamalkan 

poligami. 

1.3.3 SM (isteri) lwn KO (suami), ( No.Kes: 08004-011-255/08 ) di Mahkamah Rendah 

Syariah Teluk Intan, dakwaan isteri (ibu) terhadap suami (bapa) yang tidak 

berlaku adil terhadap anak-anak dari sudut nafkah dan pendidikan setelah 

mengamalkan poligami. Pendidikan dan nafkah anak-anak tidak dilaksanakan 

dengan baik dan sempurna sepertimana sebelum berpoligami. 

1.3.4 AI (isteri) lwn RO (suami), ( No.Kes: 08004-011-255/08) di Mahkamah Rendah 

Syariah Teluk Intan, dakwaan isteri terhadap suami yang mengabaikan kebajikan 

anak-anak setelah mengamalkan poligami. 

Berdasarkan kes-kes dan isu di atas menunjukkan bahawa segala permasalahan 

yang timbul di dalam amalan poligami khusus mengenai anak-anak, bukan berpunca dari 

keharusan berpoligami tetapi dari pengamal poligami tersebut. Mereka tidak 

melaksanakan tanggungjawab menjaga kebajikan anak-anak mengikut syarat dan cara 

berpoligami yang dituntut oleh Islam. Dengan itu, amalan poligami menjadi subjek yang 

disalah tafsir oleh masyarakat khususnya golongan wanita. Ini berlaku kerana 

pelaksanaan tanggungjawab kebajikan terhadap anak-anak tidak disempurnakan dengan 

cara yang betul. Kesannya, pencapaian pendidikan anak-anak merosot, anak-anak tidak 

menerima tanggungjawab nafkah dengan sempurna dan anak-anak terbiar dari 

mengamalkan didikan agama yang diterima pada peringkat awal di rumah.  

 Masyarakat beranggapan bahawa amalan poligami merupakan penyebab anak-

anak diabaikan oleh bapa dan secara langsung menjejaskan kebajikan kehidupan mereka. 

Anak-anak membawa haluan sendiri ketika berada di rumah, tidak mengambil berat 

berkaitan pelajaran. Terdapat juga pandangan masyarakat menyatakan, suami tidak 

mampu memberi nafkah yang secukupnya kepada anak-anak. Anak-anak terabai, segala 

keperluan persekolahan, keperluan harian, wang saku dan keperluan asas tidak dipenuhi 

oleh bapa. Dengan demikian timbul beberapa kesan yang agak ketara dalam masyarakat 

P



9 

di Malaysia terhadap amalan berpoligami hingga perkahwinan yang sah dari segi agama 

itu menimbulkan prasangka buruk dalam kalangan masyarakat (Yusri Sahat 2003). 

1.4      OBJEKTIF KAJIAN 

Kajian ini bertujuan untuk melihat pelaksanaan tanggungjawab bapa terhadap kebajikan 

anak-anak dalam empat aspek. Bagi menepati tujuan ini, terdapat beberapa objektif 

khusus yang telah ditetapkan dalam kajian ini iaitu: 

1.4.1. Untuk melihat tanggungjawab bapa dalam memberi sokongan terhadap 

pendidikan formal anak-anak. 

1.4.2. Untuk melihat tanggungjawab bapa dalam aspek pendidikan agama di rumah. 

1.4.3.  Menilai sejauhmana pelaksanaan tanggungjawab bapa yang mengamalkan 

poligami dalam aspek menanggung nafkah terhadap anak-anak. 

1.4.4. Untuk menganalisis pemberian kasih sayang dan perhatian bapa terhadap anak-

anak.  

1.5 PERSOALAN KAJIAN 

Beberapa persoalan telah dibentuk berdasarkan objektif kajian bagi menjadi landasan 

kajian ini, diantaranya ialah:- 

1.5.1 Adakah terdapat  perbezaan  pelaksanaan tanggungjawab bapa terhadap kebajikan 

anak-anak dalam aspek pendidikan formal, pendidikan agama, nafkah dan kasih 

sayang  berdasarkan jantina dalam keluarga poligami? 

1.5.2 Sejauh mana pelaksanaan tanggungjawab bapa terhadap kebajikan anak-anak 

dalam aspek pendidikan formal, pendidikan agama, nafkah dan kasih sayang 

dalam keluarga poligami? 

1.5.3 Bagaimanakah  hubungan antara beberapa pembolehubah dengan pelaksanaan 

tanggungjawab bapa terhadap anak-anak dalam aspek pendidikan formal? 

1.5.4 Apakah cadangan bagi penambahbaikan pelaksanaan tanggungjawab bapa 

terhadap kebajikan anak-anak dalam aspek pemberian kasih sayang dalam 

keluarga poligami? 

1.6  HIPOTESIS KAJIAN 

Bagi persoalan kajian yang dikaji data yang diperolehi bagi soalan-soalan telah dianalisis 

dan dihuraikan secara deskritif dengan menggunakan skor min, sisihan piawai dan 

peratus. Bagi tujuan ini sebanyak empat hipotesis nol seperti berikut telah diuji. 

Ho1 Tiada perbezaan pelaksanaan tanggungjawab bapa terhadap  kebajikan anak-anak 

dalam aspek pendidikan formal di Daerah Hilir Perak. 

Ho2 Tiada perbezaan pelaksanaan tanggungjawab bapa terhadap kebajikan anak-anak 

dalam aspek pendidikan agama di Daerah Hilir Perak. 

Ho3 Tiada perbezaan pelaksanaan tanggungjawab bapa terhadap kebajikan anak-anak 

dari aspek tanggungan nafkah di Daerah Hilir Perak. 

Ho4 Tiada perbezaan pelaksanaan tanggungjawab bapa terhadap kebajikan anak-anak 

dari aspek pemberian kasih sayang dan perhatian berdasarkan jantina. 

Rajah 1.7 Kerangka Konseptual Kajian

Rajah 1.7 adalah Kerangka Konseptual Kajian ini yang terdiri dari beberapa konsep yang 

saling berhubungkait antara satu sama lain yang membentuk gambaran mengenai amalan 

poligami. Kajian ini bertitik tolak dari amalan poligami bapa serta pelaksanaan 

melaksanakan tanggungjawabnya dalam memenuhi kebajikan kehidupan anak-anak 

dalam aspek pendidikan formal, pendidikan agama, tanggungan nafkah dan pemberian 

kasih sayang serta perhatian.  

PENDIDIKAN AGAMA 
PENDIDIKAN  

 FORMAL TANGGUNGAN 
NAFKAH 

     PEMBERIAN 
KASIH SAYANG & 

PERHATIAN 

-MENGULANGKAJI
PELAJARAN. 
-KELAS TUISYEN.
-PERHATIAN BAPA 
ASPEK PENDIDIKAN.
-BERBINCANG 
TENTANG  PELAJARAN

-FARDU AIN
-MEMBACA AL-
QURAN
-SOLAT
-PUASA

- TEMPAT
TINGGAL

- MAKANAN
- PAKAIAN
- KEPERLUAN

ASAS

-MENGAMBIL BERAT
-MEMBERI NASIHAT
-BAPA SAYANG
-MEMBAWA BERSIAR

KEBAJIKAN ANAK-ANAK 

PELAKSANAAN TANGGUNGJAWAB BAPA 

1.8  KEPENTINGAN  KAJIAN 

Kajian yang dijalankan mempunyai banyak faedah dan kepentingan khusus buat pengkaji 

sendiri dan kepada masyarakat amnya. Hasil kajian ini penting kerana pengkaji dapat 

menjelaskan kepada masyarakat, adakah dengan mengamalkan poligami seorang bapa 

tetap melaksanakan tanggungjawabnya menjaga kebajikan anak-anak dalam aspek 

pendidikan formal, pendidikan agama, tanggungan nafkah dan pemberian kasih sayang 

serta perhatian terhadap anak-anak atau sebaliknya?  

Majoriti masyarakat melihat poligami secara negatif dan sering mengaitkan 

dengan penderaan terhadap ibu (isteri) dan kerap dikaitkan dengan isu anak-anak terabai 

dalam menerima pendidikan formal dan pendidikan agama. Selain itu, anak-anak tidak 

menerima keperluan nafkah yang mencukupi  dan jauh dari menerima kasih sayang serta 

timbul pelbagai masalah lain. Masyarakat beranggapan konflik yang berlaku dalam 

sesebuah keluarga yang mengamalkan poligami adalah semata-mata disebabkan 

poligami. Perlu dinyatakan di sini bahawa kegagalan itu bukan disebabkan poligami 

semata-mata bahkan disebabkan oleh pengamalnya. Kajian ini dapat memberi penjelasan 

terhadap persoalan yang dibangkitkan. 

Kesimpulannya,  kajian ini dapat dimanfaatkan bagi golongan yang terlibat secara 

langsung dan tidak langsung dengan fenomena berpoligami dan dijadikan panduan bagi 

individu yang ingin berpoligami.    

1.9       LIMITASI  KAJIAN 

Kajian ini akan mengkaji tentang aspek poligami dan kebajikan terhadap anak-anak yang 

ibu bapa mereka mengamalkan poligami di Daerah Hilir Perak. Pengkaji memfokuskan 

kajian ini kepada anak-anak dalam keluarga yang berpoligami bagi melihat pelaksanaan 

tanggungjawab bapa terhadap kebajikan anak-anak dalam aspek pendidikan formal, 

pendidikan agama, tanggungan nafkah dan pemberian kasih sayang serta perhatian. 

Gambaran awal yang diperolehi hanyalah terhad kepada sampel yang dipilih dalam 

kalangan anak yang bapa mereka mengamalkan poligami. Seramai 80 orang anak-anak 

yang terlibat sebagai responden untuk menjawab instrumen soal selidik. Manakala 

responden yang ditemubual pula melibatkan ibu bapa dan Timbalan Pegawai Tadbir 

Agama di Daerah Hilir Perak.  

 Persoalan yang dikemukakan dalam soalan soal selidik difokuskan kepada 

pelaksanaan tanggungjawab bapa terhadap kebajikan anak-anak dalam aspek pendidikan 

formal, Pendidikan Islam, tanggungan nafkah dan pemberian kasih sayang serta 

perhatian. Dapatan kajian yang dikumpulkan melalui data dan maklumat temubual pula 

boleh dijadikan ukuran atau panduan khususnya kepada bapa yang mengamalkan 

poligami dalam melaksanakan tanggungjawab mereka menjaga kebajikan  anak-anak. 

 Kajian ini mengambil masa selama 4 bulan, bermula awal Januari hingga April  

2008. Dalam tempoh tersebut pengkaji mengedarkan borang soal selidik kepada sejumlah 

responden. Empat lokasi yang terlibat dalam kajian ini iaitu zon Bandar Teluk Intan, Zon 

Sungai Manik, Zon Simpang Empat dan zon Labu Kubung di dalam Daerah Hilir Perak, 

Negeri Perak, Darul Ridzuan.  

1.10 KAJIAN – KAJIAN BERKAITAN  

Secara umumnya terdapat kajian terdahulu yang telah dilakukan mengenai tajuk 

poligami. Namun perbincangan lebih menjurus kepada ruang lingkup poligami  yang 

luas. Antaranya, kajian yang dijalankan oleh Salehuddin Arshad (2002) bertajuk, 

“Permasalahan Poligami Yang Dirujuk di Mahkamah Rendah Syariah Teluk Intan,” 

membincangkan permasalahan yang timbul hasil daripada berpoligami. Dalam kajian 

yang dilakukan, beliau membincangkan prosedur yang digunakan apabila ada 

permohonan poligami di Mahkamah Rendah Syariah Teluk Intan. Kajian ini juga 

membincangkan sejauh mana aspek positif dan negatif dalam amalan poligami.  

 Selain itu, Noor Aznan Nordin (2004) telah menjalankan kajian bertajuk, 

“Prosedur dan Kes Poligami di Mahkamah Rendah Syariah Teluk Intan.” Kajian ini 

membincangkan  setiap prosedur yang menjadi amalan di Mahkamah Syariah Teluk Intan 

dalam menangani setiap permasalahan berkaitan dengan amalan poligami. Kajian ini  

mengemukakan peratusan masyarakat di Bandar Teluk Intan yang mengamalkan 

poligami. 

 Kajian oleh Haslizawati (2003) bertajuk, “Amalan Berpoligami dan Kesannya 

Terhadap Pembangunan Keluarga,” memfokuskan perbincangan mengenai kesan 

poligami terhadap pembangunan keluarga. Kajian mendapati bahawa ketentuan samada 

sesebuah keluarga dapat menjalani kehidupan dengan bahagia atau sebaliknya, 

bergantung kepada kepatuhan ahli keluarga terutamanya suami yang mengamalkan 

poligami terhadap ketentuan syariat dalam melaksanakan tanggungjawab memenuhi hak-

hak ahli keluarga yang lain. Oleh itu implikasi negatif dan positif amalan poligami 

terhadap pembangunan keluarga berpunca dari pengamalnya iaitu ketua keluarga (suami). 

  Kajian lain yang dirujuk ialah kajian yang dilakukan oleh Sa’diah bt. Abdul 

Samad (2005),  bertajuk: “Kesan Poligami Terhadap Keluarga Islam: Satu kajian di Pulau 

Langkawi”. Dalam kajian ini pengkaji lebih memberi tumpuan kepada kesan poligami 

dari pelbagai sudut terhadap keluarga. Kajian memberi fokus terhadap kesan ke atas 

keluarga dari aspek kebajikan isteri dan kebajikan anak-anak dari amalan poligami. Hasil 

dari kajian memberi petunjuk kepada masyarakat samada bapa yang mengamalkan 

poligami berjaya atau gagal melaksanakan tanggungjawabnya terhadap keluarga.  

  Kajian seterusnya yang menjadi rujukan pengkaji dalam menyempurnakan kajian, 

adalah kajian oleh Asri b. Ahmad (1992) bertajuk, “Poligami Dari Perspektif Islam: 

Kajian Kes di Kuala Lumpur”. Dalam kajian ini banyak membincangkan mengenai 

praktikal amalan berpoligami menurut pandangan Islam. Kajian beliau, banyak merujuk 

kepada hukum-hukum yang telah digariskan dalam Islam berkaitan amalan poligami dari 

aspek keadilan, kewajipan memberi nafkah dan masalah yang dihadapi oleh mereka yang 

terlibat dalam amalan poligami serta lahirnya masalah sosial, akibat berlaku kepincangan 

dalam amalan poligami oleh pengamalnya. 

  Kajian seterusnya dilakukan oleh Raihanah Abdullah (2006), Law Mechanism 

Analysis in Preventing Polygamy Abuse in Malaysia: Perspektif Undang-undang Sosial.” 

Kajian ini membincangkan berkenaan dengan poligami serta pelaksanaannya samada 

mampu mengawal penyalahgunaan atau pelaksanaannya hak atau sebaliknya. Dalam 

kajian ini mendedahkan kepada golongan wanita bahawa mereka mempunyai hak untuk 

menuntut di Mahkamah melalui saluran undang-undang sekiranya mereka diabaikan. 

Ramai di kalangan wanita tidak mengetahui hak-hak mereka dari sudut syarak yang telah 

digubal di dalam perundangan.   

  Selain itu Aslinda bt. Apandi (2005), turut membuat penyelidikan mengenai 

poligami yang bertajuk, “Objektif Syariah Dalam Amalan Poligami.” Kajian ini 

memfokuskan tentang pensyariatan poligami serta perkara-perkara yang perlu diamalkan 

oleh lelaki dalam amalan berpoligami. Kajian ini membincangkan pelaksanaan dalam 

kerangka memenuhi objektif syariah, dan tidak melanggar peraturan syarak. Pelaksanaan 

tanggungjawab dalam menunaikan hak pihak-pihak dalam memastikan keluarga hidup 

dengan harmoni. 

  Kajian oleh pengkaji ini berbeza dengan kajian-kajian lalu dengan 

mengkhususkan penyelidikan mengenai poligami dengan tahap pelaksanaan 

tanggungjawab bapa terhadap kebajikan anak-anak dalam aspek pendidikan formal, 

perbincangan pendidikan  agama, tanggungan nafkah dan pemberian kasih sayang serta 

perhatian. 

1.11 PENUTUP 

Poligami merupakan syariat yang dibenarkan dalam Islam. Poligami secara amnya 

menjadi bukti kesempurnaan hukum Islam kerana dapat mengelakkan manusia daripada 

melakukan zina. Kecacatan poligami sebenarnya bukanlah dari segi prinsip tetapi lebih 

kepada pelaksanaannya oleh sesetengah kaum Adam yang menyimpang dari landasan 

syariat. Ini dapat dibuktikan melalui statistik yang menunjukkan bahawa 80%  aduan 

mengenai masalah rumahtangga adalah terdiri daripada kaum wanita. Ini  menunjukkan 

bahawa krisis rumahtangga adalah berpunca daripada kelalaian pihak suami (bapa). 

Kesannya anak-anak akan menanggung akibat dari setiap permasalahan yang dilalui oleh 

isteri (ibu), dan secara tidak langsung memberi kesan negatif terhadap jiwa anak-anak. 

Pelaksanaan tanggungjawab bapa dalam kerangka menjaga kebajikan anak-anak wajib 

dilaksanakan dengan amanah. Poligami tidak sepatutnya dijadikan alasan oleh suami 

(bapa) sehingga menyebabkan berlakunya pengabaian tugas sebagai bapa (suami) 

terhadap ahli keluarga yang lain. 

